
Annotatsiуa: Ushbu maqolada asosiy vositalar to‘g‘risida tushuncha hamda asosiy vositalarni milliy va xalqaro standartlar 
aks ettirilish va ularni farqli jihatlari bo‘yicha tahlili, ishlab chiqarish korxonalaridagi asosiy vositalaridan amaliy ma’lumot-
 lar asosida jadvallar bilan asosiy vositalardan samarali foydalanish masalalari yoritib o‘tilgan.

Kalit so‘zlar: Asosiy vositalar, tahlil, buxgalteriya hisobining milliy stadartlari, asosiy vositalarni hisobga olishning xalqaro 
standartlari, moliyaviy hisobotning xalqaro standartlari, asosiy vositalar amortizatsiyasi.
Abstraсt: In this artisle, the understanding of fixed assets and the analysis of fixed assets based on national and interna-
tional standarts and their differenses, the issues of effestive use of fixed assets with tables based on prastisal data from 
fixed assets in produstion enterprises are highlighted.

Keу words: Fixed assets, analysis, national assounting standarts, international standarts for assounting for fixed assets, 
international standarts of finansial reporting, depresiation of fixed assets.
Аннотация: В данной статье освещены понятие основных средств и анализ основных средств по национальным 
и международным стандартам и их различия, вопросы эффективного использования основных средств с табли-
цами на основе практических данных по основным фондам на производственных предприятиях. поднятый.

Ключевые слова: Основные средства, анализ, национальные стандарты бухгалтерского учета, международные 
стандарты учета основных средств, международные стандарты финансовой отчетности, амортизация основных 
средств.

K I R I S H
Iqtisodiyotni modernizatsiyalash sharoitida asosiy vositalarni hisobini yuritishda ham o‘zgartirishlar kiri-

tishga e’tibor berilmoqda. Bu albatta, xo‘jalik yurituvshi subyektlar faoliyatini yaxshilashga olib keladi.
Asosiy vositalar hisobini yuritishda foydalanadigan hujjatlardan biri buxgalteriya hisobining standartlaridir. 

Buxgalteriya hisobining millliy standartimiz (BHMS) va moliyaviy hisobotning xalqaro standart (MHXS) laridan 
kelib chiqib, buxgalteriya hisobining millliy standartimiz (BHMS) ishlab chiqilgan hamda respublikamizdagi 
mavjud hisob tizmiga moslashtirib qabul qilingan. Har bir standart bo'yicha xalqaro va milliy standartlar o‘rtasida 
taofovutlar mavjud, jumladan, asosiy vositalar bo'yicha; Asosiy vositalar hisobi xalqaro standartning 16-standar-
tida yuritiladi, milliy standartimizda esa 5-son standart sifatida qabul qilingan. 

M A T E R I A L  V A  M E T O D L A R
O‘zbekiston Respublikasi “Buxgalteriya hisobi” to‘g‘risidagi Qonun yangi o‘zgarishlar bilan 2016-yil 

13-aprelda qabul qilindi [1].
Korxonalarda asosiy vositalarni doimiy modernizatsiya qilib borish va ulardan samarali foydalanish muhim 

ahamiyat kasb etadi. Ushbu masalada O‘zbekistonda ma’lum ishlar amalga oshirilgan, shu jumladan, keng 
jamoatshilik muhokamasi natijasida “Harakatlar strategiyasidan – Taraqqiyot strategiyasi sari” tamoyiliga 

asosan ishlab chiqilgan quyidagi yettita ustuvor yo‘nalishdan iborat 2022–2026-yillarga mo‘ljallangan Yangi 
O‘zbekistonning taraqqiyot strategiyasida ishlab chiqarishni modernizatsiya qilish, texnik va texnologik jihatdan 
yangilash, transport-kommunikatsiya va ijtimoiy infratuzilma loyihala rini amalga oshirishga qaratilgan faol 
investitsiya siyosatini olib borish borasida muhim vazifalar belgilangan [3]. 

Ushbu vazifalarni bajarishda asosiy vositalarni to‘g‘ri hisobga olib borish hamda auditini takomillashtirish 
muhim masala hisoblanadi. Korxona aktivlari, xususan, asosiy vositalarni baholash, ular holati va tarkibini 
o‘rganish asosida aktivlarni boshqarish yuzasidan to‘g‘ri va aniq qarorlar qabul qilish imkonini beradi. Bu esa 
kapital harakatining uzluksizligi, doimiyligi, tez aylanuvchanligi va samaradorligini oshirish bo‘yicha ishonchli 
chora-tadbirlarni amalga oshirishni ta’min laydi. Shunday qilib, jahon iqtisodiyotiga integratsiyalashuv jarayonida 
“Asosiy vositalar” nomli (IAS) 16-sonli standart asosida hisobga olish, ularning eskirishini mahsulot, ish va 
xizmatlar ishlab chiqarish tannarxiga to‘g‘ri qo‘shish muhim ahamiyat kasb etadi. Ushbu standartni O‘zbekiston 
buxgalteriya hisobi tizimiga joriy etish natijasida asosiy vositalarni yangilash va qayta jihozlash, uning ko‘rsat-
kichlarini auditorlik tekshiruvidan o‘tkazish hamda hisobi to‘g‘ri yuritilishiga baho berish imkoniyati yaratiladi. 

Jahon iqtisodiyotiga integral lashuv jarayonida asosiy vazifalardan biri xalqaro standart talabiga mos kel-
adigan mahsulot ishlab chiqarish hisoblanadi. Bunday mahsulot ishlab chiqarish uchun ishlab chiqarish jaray-
onini modernizasiya qilish, yangi texnologiyalar joriy etish va qayta jihozlash lozim. Shu nuqtayi nazardan 
ushbu masa laning muhimligini ta’kidlab, Prezidentimiz Sh.Mirziyoyev: “Tarmoqlar va hududlarni modernizasiya 
qilish, ularning raqobatdoshlik darajasini oshirish, eksport salohiyatini rivojlantirish masalalari doimiy e’tiborimiz 
markazida bo‘lishi lozim. Buning ushun xorijiy sarmoyalar va ilg‘or texnalogiyalarni hamda axborot-kommu-
nikatsiya tizimla rini barcha sohalarga yanada jalb etishimiz zarur bo‘ladi.

 Ayni shu asosda 2030-yilgacha mamlakatimiz yalpi ishki mahsulotini 2 barobardan ziyod ko‘paytirishga 
erishimiz darkor” deb ta’kid lab shunday degan: Demak, asosiy vazifa ishlab chiqarish hamda iqtisodiyotning 
yetakchi tarmog‘i bo‘lgan qishloq xo‘jaligi va uning mahsulotlarini ham qayta ishlash tarmog‘ini texnik va tex-
nolgik qayta jihozlash muhim masala hisoblanadi [2].

 O‘zbekiston Respublikasida asosiy vositalarni hisobga olish uchun buxgalteriya hisobining 5-sonli “Asosiy 
vositalar” nomli milliy standartidan foydalaniladi. Ushbu standartda asosiy vositalarga quyidagicha ta’rif berilgan: 

Asosiy vositalar – korxona tomonidan uzoq muddat davomida xo‘jalik faoliyatini yuritishda mahsulot ishlab 
chiqarish, ishlarni bajarish yoki xizmatlar ko‘rsatish jarayonida yoxud ma’muriy va ijtimoiy-madaniy vazifalarni 
amalga oshirish maqsadida foydalanish ushun tutib turiladigan moddiy aktivlar [4]. Buxgalteriya hisobining 
xalqaro standartlarida asosiy vositalarga quyidagicha ta’rif berilgan: “Asosiy vositalar-bir yildan ko‘proq foydali 
xizmat qilish muddatiga ega bo‘lgan va ishlab chiqarish yoki tovarlarni yetkazib berish, ma’muriy maqsadlar 
uchun foydalanadigan yoki ijaraga beriladigan aktivlardir” [5]. Milliy standartda esa quyidagicha: “Asosiy vosi-
talar –  korxona tomonidan uzoq muddat davomida xo‘jalik faoliyatini yuritishda mahsulot ishlab chiqarish, 
ishlarni bajarish yoki xizmatlar ko‘rsatish jarayonida yoxud ma’muriy va ijtimoiy-madaniy vazifalarni amalga 
oshirish maqsadida foydalanish uchun tutib turiladigan moddiy aktivlar” [6].

Xalqaro standartlarda ko‘rsatilishicha aktivlar asosiy vosita sifatida qabul qilinishi ushun quyidagi mezonga 
javob berishi kerak, ya’ni bir yildan uzoq muddatga xizmat qilishi shart.Ushbu mezonga kiritilmaydigan aktivlar 
esa inventar tarzida qabul qilinadi va ularga eskirish hisoblanmaydi,asosiy vositalarga esa har oyda eskirish 
hisoblanib boriladi.

Milliy standartimizda esa ikkita mezonga asosan qabul qilingan bo‘lib, ya’ni:
a) muddati ya’ni bir yildan ortiq xizmat qilish muddati;
b) qiymati ya’ni bir birlik (to‘plam) uchun qiymati O‘zbekiston Respublikasi (xarid paytida) belgilangan eng 

kam oylik ish haqi miqdorining ellik baravaridan ortiq bo‘lgan buyumlar va mehnat vositalari kiradi.
 Bu talablarga kiritilmaydigan aktivlar bizning hisobshiligimizda ham inventar ko‘rinishida qabul qilinadi va 

eskirish hisoblanmaydi.
Shuningdek,ularni hisobini yuritishda ham bir qancha farqlar mavjud:
■ MHXSda buxgalteriya yozuvlari so‘zlar orqali amalga oshiriladi, masalan, asosiy vositaga eskirish 

hisob langanda:
D-t Eskirish xarajatlari
K-t Asosiy vositani jamg‘arilgan eskirishi;
■ BHXSda esa buxgalteriya yozuvlari raqamlar orqali amalga oshiriladi, ya’ni schyotlar rejasi bo‘yicha 

beriladi, masalan,
D-t 2010,9430,2310,2510
K-t 0200;
■ Xalqaroda asosiy vositalar qabul qilinganda to‘g‘ridan to‘g‘ri asosiy vositalar moddasiga olib boriladi , 

masalan, uskuna sotib olindi:
D-t Asbob va uskunalar 
K-t Pul mablag‘lari;

■ Milliy standartimizda asosiy vositalar qabul qilinganda 0820 “Asosiy vositalarni xarid qilish”schoti orqali 
hisobga olinadi, masalan, uskuna sotib olindi:

D-t 0820 “Asosiy vositalarni xarid qilish”
K-t 5110 “Hisob-kitob scheti”
D-t 0130 “Mashina va asbob-uskunalar”
K-t 0820 “Asosiy vositalarni xarid qilish”
■ MXXSda asosiy vositalar bo‘limi balansning bosh qismida turmaydi, chunki bu uzoq muddatli aktivlarni 

likvidlik darajasi pastligi uchun va yillik hisobotlarda ham asosiy vositalar harakati to‘g‘risida hisobot 
topshirilmaydi deb tavsiyalar berilgan;

■ bizning standart bo‘yicha balansning dastlabki qismi uzoq muddatli aktivlarga tegishli bo‘lganligi uchun 
asosiy vositalar balansning birinchi qatoridan joy olgan va asosiy vositalar harakati to‘g‘risida hisobotlar 
hozirgi vaqtda topshirilmaydigan bo‘lgan. 

Natijalar. Bu muomalalarga doir quyidagi misolni milliy va xalqaro standartlarga mos ravishda ko‘ramiz:
Misol tariqasida, Korxona qandolot mahsulotlarini ishlab chiqaradi. 
Bu korxona yangi turdagi mahsulot ishlab chiqarish rejasini amalga ochimoqchi edi. Korxona eski turdagi 

mahsulotni ishlab chiqaruvchi uskunani sotdi.Uskunaning dastlabki qiymati 200 000 sh.b da bo‘lib, u 2021-yil 
1-yanvarda balansga qabul qilingan. Uskunaga to‘g‘ri chiziqli usulda eskirish hisoblangan, eskirish faqat bir yil 
uchun hisoblangan va 2021-yil 31-dekabrda 170 000 sh.b ga sotilgan.

Milliy standart bo‘yicha
№ Muomalalar mazmuni D-t K-t Summa (sh.b)

1 Uskunaga 2021-yil uchun eskirish hisoblandi 2010 0230 40 000
2 Asosiy vosita sotildi,puli bir oydan keyin kelib tushadi 4010 9210 170 000
3 Uskuna balansdan chiqarildi 9210 0130 200 000
4 Uskunaning eskirishini hisobdan chiqarilishi 0230 9210 80 000
5 Asosiy vositani chiqib ketishidan ko‘rilgan foyda 9210 9310 50 000

Xalqaro standart bo‘yicha
№ Muomalalar mazmuni D-t K-t Summa (sh.b)

1 Uskunaga 2021-yil uchun eskirish 
hisoblandi Eskirish xarajatlari Uskunaning 

jamg‘arilgan eskirishi 40 000

2 Asosiy vosita sotildi, puli bir oydan keyin 
kelib tushadi Olinadigan schyotlar Asosiy vositani chiqib 

ketishi 170 000

3 Uskuna balansdan chiqarildi Asosiy vositani chiqib 
ketishi Uskuna 200 000

4 Uskunaning eskirishini hisobdan 
chiqarilishi

Uskunaning jamg‘arilgan 
eskirishi

Asosiy vositani chiqib 
ketishi 80 000

5 Asosiy vositani chiqib ketishidan 
ko‘rilgan foyda

Asosiy vositani chiqib 
ketishi

Asosiy vositani chiqib 
ketishidan foyda 50 000

Xalqaro standartda uzoq muddatli aktivlarni likvidlilik darajasi past deb hisoblaydi, bu aktivlar qaysidir 
ma’noda ham kam foyda keltiruvchi bo‘lib hisoblanadi. Buxgalteriya hisobining xalqaro standartlari albatta, 
umumiy tarzda tuzilgan, uni har bir mamalakat o‘zini milliy standartlariga moslashtiradi. 

X U L O S A
Bizning buxgalteriya hisobimizning milliy standartlarining asosiy vositalar moddasi ham xalqaro standartlar 

asosida tuzilgan, ba’zi bir qismlari milliylashtirilgan.
Asosiy vositalar hisobida to‘rt asosiy masala mavjud bo‘lishi lozimligi standartda ko‘rsatilgan,ular quyi-

dagilar:
● asosiy vositalarning dastlabki bahosi;
● asosiy vosita qiymatini kelgusi davrlarga taqsimlanish uchun aniqlangan eskirish stavkasi;
● asosiy vositalar olingandan keyin qiymatining o‘zgarishi,shu jumladan, qiymatining ko‘payishi yoki 

mumkin bo‘lgan kamayishi, kamayishining oqibatlarini hisobvaraqlarda qanday qilib aks ettirilishi;
● aktivlarni keyinchalik hisobdan chiqarilishini ro‘yxatga olish.

Asosiy vositalar aktiv sifatida tan olinishi uchun quyidagi talablarga javob berishi lozim:
● korxona o‘sha aktivdan kelajakda yuqori foyda olish ishonchli bo‘lsa;
● aktivni tannarxi ishonchli va to‘g‘ri baholana olinsa. 
Asosiy vosita tannarxi elementlari quyidagilardan tashkil topadi:
A) sotib olish narxi, bu o‘z ichiga import bojlarini va sotib olish bilan bog‘liq qaytarilmaydigan soliq summa-

larini ham oladi;
B) aktivni kerakli joyga olib kelish bilan bog‘liq, uni o‘rnatish, montaj qilish, ya’ni o‘sha asosiy vosita o‘z 

funksiyalarini bajarish ushun ketadigan barcha xarajatlarni o‘z ishiga oladi. 
Asosiy vositalar amortizatsiyasi – bu aktivdan foydalanish mobaynida uning boshlang‘ish qiymatini foyda 

keltirish davriga mos ravishda xarajatlar ko‘rinishida hisobdan chiqarib borish tushuniladi.
Amortizatsiya korxonaning har davrdagi rentabellik darajasiga qarab hisoblanishi nazarda tutiladi, chunki 

bu xarajatlar ham korxona ahvolini yomon qilib ko‘rsatishiga olib kelishi mumkin. Masalan, xorijiy davlatlarda 
shunday holatni ko‘rish mumkin, agar kompaniya kredit olmoqchi bo‘lsa o‘sha davr mobaynida amortizatsiya 
hisoblash usullaridan oqilona foydalanib, o‘zining sof foydasini yuqori darajada ko‘rinishga olib keladi, buning 
natijasida kompaniyaning to‘lov qobiliyati ham suniy oshiriladi.

Foydalanilgan adabiyotlar ro‘yxati:
1. O‘zbekiston Respublikasining “Buxgalteriya hisobi” to‘g‘risida”gi Qonuni O‘RQ-404-sonli 13-aprel 2016-yil.
2. Mirziyoyev Sh.M. Erkin va farovon demokratik O‘zbekiston davlatini birgalikda barpo etamiz.–T.: ”O‘zbekiston”, 2016. 

–28 b. – B15-16.
3. Mirziyoyev Sh.M.“Taraqqiyot strategiyasi 2022–2026 yillar” PF 60-sonli 28.01.2022-yil.
4. O‘zbekiston Respublikasi buxgalteriya hisobining milliy 5-son standarti.
5. Moliyaviy hisobotning xalqaro standartlari 16 standarti
6. Xatamov K.X. “Iqtisodiyotni modernizatsiyalash sharoitida asosiy vositalarni hisobga olish va auditni takomillashtirish” 

monografiya 2022-y. 210 b.
7. www.lex.uz

